ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ

1. Կարգավորման ենթակա խնդիրը և իրավական ակտի ընդունման անհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է հետևյալով. ՀՀ հարկային օրենսգրքի 390-րդ հոդվածով նախատեսված է դրոշմավորման ենթակա ապրանքների շրջանառության ապահովում։ ՀՀ հարկային օրենսգրքի 390-րդ հոդվածով սահմանված դրոշմապիտակներով դրոշմավորման ենթակա ապրանքների դրոշմավորման բնականոն գործընթացը կազմակերպելու անհրաժեշտությունից ելնելով, և հաշվի առնելով օրենսդրական փոփոխություններով պայմանավորված Կոմիտեում 2025 թվականի հունվար ամսվա դրությամբ դրոշմապիտակների ոչ բավարար քանակության առկայությունը, որի բացակայությունը կարող էր հանգեցնել ինչպես պետության տնտեսական համակարգի, այնպես էլ հազարավոր տնտեսվարող սուբյեկտների բնականոն գործունեության խաթարման, ներքին քաղաքականության և աշխատանքային գործառույթների ոչ պատշաճ իրականացման և կարող էր իր հերթին առաջացնել անդառնալի հետևանքներ` խախտելով շահագրգիռ անձանց իրավունքներն ու օրինական շահերը, քանզի տնտեսվարող սուբյեկտների դրոշմապիտակների ձեռքբերման հայտերի ներկայացման պայմաններում Կոմիտեն չէր կարող իրականացնել իր պարտականությունը։ Ընդ որում, ՀՀ պետական եկամուտների կոմիտեի վերոնշյալ պարտականության չկատարումը կարող էր հանգեցնել դրոշմավորման ենթակա ապրանքների առանց դրոշմապիտակ ապօրինի շրջանառության, ինչպես նաև շուկայում նման ապրանքների պակասուրդ առաջանալու համար նպաստավոր պայմանների ստեղծմանը։ Վերոգրյալով պայմանավորված ՀՀ տարածքում արտադրված կամ ՀՀ տարածք ներմուծված պարտադիր դրոշմավորման ենթակա ապրանքների դրոշմապիտակների տպագրության համար տնտեսավարողներին դրոշմապիտակներ տրամադրելու նպատակով խնդրանքով դիմել է Կոմիտեի կողմից դրոշմապիտակների տպագրության աշխատանքների ձեռքբերման նպատակով մրցակցային հիմունքներով կազմակերպված գնման ընթացակարգերի տարիներ շարունակ միակ ընտրված մասնակից ճանաչված «Էյ Էմ Փի Ջի գրուպ» ՍՊԸ-ին՝ մրցակցային հիմունքներով կազմակերպված վերջին գնման գործընթացի արդյունքում ձևավորված գնով վերոհիշյալ դրոշմապիտակների տպագրության աշխատանքները կատարելու և Կոմիտեին տրամադրելու համար։ «Էյ Էմ Փի Ջի գրուպ» ՍՊԸ-ն հայտնել է իր համաձայնությունը և Կոմիտեին գործընկերային աջակցության նպատակով 2025 թվականի հունվարի 10-ից մինչև մարտի 10-ը մատակարարել է թվով 87,160,000.0 հատ դրոշմապիտակներ, որոնք հաշվառվել են Կոմիտեի էլեկտրոնային համակարգում։
Կոմիտեն իր կարիքների համար ՀՀ տարածքում արտադրված կամ ՀՀ տարածք ներմուծված պարտադիր դրոշմավորման ենթակա ապրանքների դրոշմապիտակների տպագրության աշխատանքների ձեռքբերման նպատակով 19․02․2025թ․ «Գնումների մասին» ՀՀ օրենքի 15-րդ հոդվածի 6-րդ կետի համաձայն կազմակերպել է գնումների էլեկտրոնային (e-Auction) համակարգի միջոցով ՊԵԿ-ԷԱՃԱՇՁԲ-25/1 ծածկագրով էլեկտրոնային աճուրդ, որի արդյունքում 2025 թվականի մարտի 12-ին «Էյ Էմ Փի Ջի գրուպ» ՍՊԸ-ի հետ կնքվել է ՊԵԿ-ԷԱՃԱՇՁԲ-25/1-1 ծածկագրով գնման պայմանագիր։ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության Կառավարության 2024 թվականի դեկտեմբերի 27-ի թիվ 2060-ն որոշման մեջ փոփոխություններ ու լրացումներ կատարելու, ինչպես նաև Հայաստանի Հանրապետության պետական եկամուտների կոմիտեին գումար հատկացնելու մասին» ՀՀ կառավարության 20․02․2025 թվականի N 316-Ն որոշմամբ 315,000,000.0 հատ դրոշմապիտակների տպագրական աշխատանքների կատարման համար հատկացվել է 1,190,700.0 հազ դրամ, որի ֆինանսավորման հաշվարկի մեջ ներառված է եղել նաև վերոհիշյալ 87,160,000.0 հատ դրոշմապիտակների տպագրության աշխատանքների ձեռքբերումը։
2. Ընթացիկ իրավիճակը.
Կոմիտեն իր կարիքների համար ՀՀ տարածքում արտադրված կամ ՀՀ տարածք ներմուծված պարտադիր դրոշմավորման ենթակա ապրանքների դրոշմապիտակների տպագրության աշխատանքների ձեռքբերման նպատակով կազմակերպված գնումների էլեկտրոնային (e-Auction) համակարգի միջոցով ՊԵԿ-ԷԱՃԱՇՁԲ-25/1 ծածկագրով էլեկտրոնային աճուրդի արդյունքում 2025 թվականի մարտի 12-ին «Էյ Էմ Փի Ջի գրուպ» ՍՊԸ-ի հետ կնքված ՊԵԿ-ԷԱՃԱՇՁԲ-25/1-1 ծածկագրով գնման պայմանագրի 329,464.8 հազար դրամի չափով նվազեցումը պայմանավորված է 2025 թվականի հունվարի 10-ից մատակարարված դրոշմապիտակների դիմաց 2025 թվականի մայիսի 8-ին «Էյ Էմ Փի Ջի գրուպ» ՍՊԸ-ի կնքված ՊԵԿ-ՀՄԱ-ԱՇՁԲ-25/1 ծածկագրով գնման պայմանագրի շրջանակներում վճարումը կատարելու և առաջացած իրավահարաբերությունը կարգավորելու համար:
3. Կարգավորման նպատակը.
Նախագիծը նպատակ ունի կարգավորելու դրոշմապիտակների ձեռքբերման պայմանագրի շրջանակներում առաջացած խնդիրները:
[bookmark: _GoBack]Նախագծով առաջարկվում է, հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը, որի համաձայն` յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ), թույլատրել Հայաստանի Հանրապետության պետական եկամուտների կոմիտեին, չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 9-րդ ենթակետի 3-րդ նախադասությամբ սահմանված պայմանը, Նախագծի 1-ին կետով նվազեցված բյուջետային միջոցները 2025 թվականին օգտագործել նույն կարիքի համար` պայմանավորված Նախագծի հիմնավորման 1-ին կետում նկարագրված անհրաժեշտությամբ։ Այսինքն՝ Նախագիծը նպատակ ունի սահմանել գնման գործընթացի առանձնահատկություն՝ հաշվի առնելով տվյալ գնման գործընթացի պլանավորման փուլի առանձնահատկությունները։
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
4. Ակնկալվող արդյունքը.
	ՀՀ հարկային օրենսգրքի 390-րդ հոդվածով նախատեսված է դրոշմավորման ենթակա ապրանքների շրջանառության ապահովում։ Օրենսդրական փոփոխություններով պայմանավորված ՀՀ հարկային օրենսգրքի 390-րդ հոդվածով սահմանված դրոշմապիտակներով դրոշմավորման ենթակա ապրանքների դրոշմավորման բնականոն գործընթացը կազմակերպելու անհրաժեշտություն։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ կառավարության որոշման նախագծի ընդունումը բխում է ՀՀ կառավարության 2019 թվականի դեկտեմբերի 12-ի N 1830-Լ որոշման Հավելված N 1-ով հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարության «2․ Վարչարարության արդյունավետության բարձրացում, եկամուտների ավելացում, ստվերի կրճատում» նպատակից։
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

